
“Oʻzmaxsusmontajqurilish” AK
I. 2022-2024-yillarda ishlab chiqarishni mahalliylashtirish va sanoat kooperasiyasini kengaytirish yoʻnalishida amalga oshirilgan ishlar natijadorligi. 
1) 2022 yilgacha toʻliq import boʻlgan 2 turdagi mahsulotlar Kompaniya sanoat korxonalarida ishlab chiqarilmoqda.
Shu jumladan:
-	yupqa oʻrama metall list prokati;
-	toʻgʻri chokli metall truba mahalliylashtirish dasturi doirasida ishlab chiqarilmoqda.
2024 yil yakuniga mahalliylashtirish dasturi doirasida buyurtmachilar talablari asosida 3 trln 718 mlrd soʻmlik (rejaga nisbatan 156,3 foiz) sanoat mahsulotlari (metall list prokati, toʻgʻri chokli metall truba va kengaytirilgan loyiha hisobiga termik mustahkamlangan metall armatura) ishlab chiqarildi. 
Shu jumladan:
- V.L.Galperin nomidagi Toshkent truba zavodida qiymati 84,6 mln. dollar va yillik  quvvati  500  ming  tonna,  qalinligi 1,8-12,7 mm, eni 1000 mm boʻlgan “Yupqa oʻrama metall prokati ishlab chiqarishni tashkil etish” yirik investisiya loyihasi 2022 yil boshida ishga tushirilgan boʻlib, ushbu metall list prokati Rossiya davlatidan import qilinadigan “Shtrips” yarim tayyor metallurgiya mahsulotini oʻrnini bosadi. 
Metall trubalar ishlab chiqarish uchun ishlatiladigan ushbu metall list prokati 2022 yilda 125 ming tonna, 2023 yilda 142 ming tonna, 2024 yilda 159,8 ming tonna ishlab chiqarildi. 2025 yilda 170 ming tonna ishlab chiqarish rejalashtirilgan. Natijada, 2022 yilda 29,3 mln doll,   2023 yilda 33,4 mln doll va 2024 yilda 37 mln dollardan ortiq valyuta iqtisod qilindi.
- 2023 yilda qiymati 36,4 mln dollar va yillik quvvati 80 ming tn, diametri 426 mm.dan 1420 mm.gacha boʻlgan “Toʻgʻri chokli metall truba ishlab chiqarish” yangi investisiya loyihasi ishga tushirildi. 
Import oʻrnini bosuvchi ushbu mahsulot 2023 yilda 1,5 ming tonna, 2024 yilda 138,3 ming tonna ishlab chiqarildi. 2025 yilda 93,2 ming tonna ishlab chiqarish rejalashtirilgan.
Ushbu loyihalar ishga tushirilishi hisobiga jami sanoat mahsulotlari hajmi 2024 yil yakuniga 3 trln 746 mlrd soʻmga (112,6 foiz) koʻtarildi.
2) 2022 yilgacha ishlab chiqarilgan mahsulot turlari 60 tani tashkil qilgan boʻlsa, bugungi kunda 62 taga etkazildi.
Shu bilan birgalikda, 3 ta turdagi mahsulotlar (metall truba, prutok va katankalar, santexnika jihozlari) importdan eksportga yoʻnaltirildi. Ular hisobiga 2022-2024 yillarda import hajmlari 49,2 mln dollarga qisqarib, eksport 10,5 mln dollarga oshdi.
3) 2022 yildan metall list prokati mahsulotini oʻzlashtirish natijasida uning importi narxiga nisbatan 29,5 foizga arzonlashdi (“Shtrips” 795 dollardan import qilinar edi, hozirda metall list prokati ishlab chiqarish uchun 560 dollardan  metall xom ashyosi “slyabi” olinmoqda. 560/795 = 70,5 %).
4) Respublikada ayrim turdagi mahsulotlar oʻzlashtirilgan boʻlsada, xuddi shu turdagi mahsulotlar importi davom etmoqda.
Shu tufayli, Kompaniya tarkibidagi “V.L.Galperin nomidagi Toshkent truba zavodi” QK MChJ da turli metall trubalar va metall prokatlari ishlab chiqarilayotgan boʻlsada, Rossiya va Qozogʻiston davlatlaridan demping narxlarda ushbu mahsulotlar import qilinmoqda. Mazkur masalada Kompaniya tomonidan Oʻzbekiston Respublikasi Investisiyalar, sanoat va savdo vazirligiga takliflar kiritilgan.  
Masalan, V.L.Galperin nomidagi Toshkent truba zavodida ishlab chiqilayotgan 20 xildagi TIF TN kodi ostidagi metall trubalarning xorijiy analoglari importi 2022-2023 yillarda oshib ketdi, shu jumladan 2022 yilda 67,3 ming tonna kirib kelgan boʻlsa, 2023 yil 4 oyida 17,0 ming tonnadan oshgan. Natijada, zavod omborida 2022 yil yakuniga 40 ming tonna, 2023 yilda 33,1 ming tonna 2024 yilda 26 ming tonna trubalar sotilmay turib qoldi. 
5) Kompaniya tarkibidagi sanoat korxonalarida kam quvvatda ishlayotgan loyihalar hamda oʻrnatilmagan uskunalar mavjud emas.
II. Sohaga oid amalga oshirilayotgan ishlar
1) Ichki tarmoq va tarmoqlararo amalga oshirilgan ishlar va uning natijadorligi hamda kelgusidagi rejalar. 
“Oʻzmaxsusmontajqurilish” aksiyadorlik kompaniyasi tizimida 14 ta sanoat korxonalari (1 ta yirik va 13 ta kichik korxonalar) va 70 ta maxsus montaj qurilish tashkilotlari mavjud.
Ushbu sanoat korxonalarimiz birinchi navbatda tarkibiy qurilish tashkilotlarini qurilish materiallari (metall truba, armatura, qurilish simlari, metall list, metall konstruksiyalar, payvandlash elektrodlari, metizlar, santexnika jihozlari, elektr uskunalari, shifer, neft-gaz, suv rezervuarlari, isitish qozonlari, sanoat ventilyatorlari va boshqalar) bilan ta'minlaydi.
Kompaniya boʻyicha 2022 yilda 2,5 trln soʻmlik, 2023 yilda 2,3 trln soʻmlik va 2024 yilda 3,0 trln soʻmlik mahsulotlar ichki tarmoqqa hamda respublikamizdagi qurilish, neft-gaz, suv ta'minoti, togʻ-metallurgiya va boshqa sohalarga etkazib berildi.
2024 yil yakuniga Kompaniya tizimidagi sanoat korxonalari tomonidan:




- 3 trln 746 mlrd soʻmlik (112,6 foiz) sanoat mahsulotlari, shu jumladan 152 ming tonna truba, 242 ming tonna prutok va katankalar, 160 ming tonna metall list prokati va 433 mlrd soʻmlik boshqa mahsulotlar ishlab chiqarildi;
- Mahalliylashtirish dasturi doirasida 3,7 trln soʻmlik mahsulotlar ishlab chiqarilib, belgilangan reja 156 foizga bajarildi;
- Import hajmi 204,2 mln dollarni tashkil etdi (97,6 foiz);
- 16,1 mln dollarlik mahsulot eksport qilindi;
- mahsulotlar tannarxi 120 mlrd soʻmga kamaytirildi (4 foiz);
- 8,5 mln kVt/s elektr energiyasi va 2,2 mln m3 tabiiy gaz tejaldi.
Kompaniya tomonidan oʻz tarkibiy korxonalari bilan birgalikda kelgusida ishlab chiqarish hajmlarini yanada oshirish choralari koʻrildi:
Jumladan: 
2025 yilda:
- 4 trln soʻmlik (107 foiz) sanoat mahsulotlari, shu jumladan 162 ming tonna truba, 260 ming tonna prutok va katankalar va 463 mlrd soʻmlik boshqa mahsulotlar ishlab chiqarish;
- Mahalliylashtirish dasturi doirasida 1 trln 522 mlrd soʻmlik mahsulotlar ishlab chiqarish;
- Import hajmini 200 mln dollardan oshirmaslik (98 foiz);
- 10 mln dollarlik mahsulotni eksport qilish;
- mahsulotlar tannarxini 128 mlrd soʻmga kamaytirish;
- 9,9 mln kVt/s elektr energiyasi va 1,3 mln m3 tabiiy gazni tejash rejalashtirildi.
2) Davlat xaridlari boʻyicha ma'lumotlar, xususan, davlat xaridlarida savdo platformalarining ulushi, xarid qilingan mahsulotlarda mahalliy va import mahsulotlarning ulushi toʻgʻrisida Oʻzbekiston Respublikasi Prezidentining 30.07.2021 yildagi PF- 6273 -son Farmoni, 24.03.2023 yildagi “Iqtisodiyotda davlat ishtirokini qisqartirishning qoʻshimcha chora-tadbirlari toʻgʻrisida”gi PQ 102 - son qarori va boshqa tegishli qarorlar asosida  Kompaniya tarkibidagi davlat mulki mavjud boʻlgan korxonalar Davlat aktivlarini boshqarish agentligiga toʻliq oʻtkazib berilgan.
Kompaniya tizimidagi barcha sanoat korxonalari (1 ta yirik va 13 ta kichik korxonalar) va qurilish tashkilotlari barchasi xususiy mulk shaklidagi korxonalardir. 
3) Amalga oshirilayotgan yirik investisiya loyihalarida mahalliy kontentni kuchaytirish boʻyicha amalga oshirilgan va amalga oshirilayotgan ishlar.


2024 yil yakuniga Kompaniya tizimida mahalliy kontent (xarid) boʻyicha 28 ta shartnoma tuzilib, 7,7 mlrd soʻmlik mahsulot (polietilen, sink, sern.kislota va boshqalar) xarid qilindi. 2025 yilda mahalliy kontentni 107 foizga oshirib, 8,3 mlrd soʻmga oshirish rejalashtirilgan.
Sanoat kooperasiyasini rivojlantirish borasida elektron kooperasiya portallari orqali 81 ta shartnoma tuzilib, 45,6 mlrd soʻmlik sanoat mahsulotlari sotildi, ya'ni, 2023 yilga nisbatan  (2023yilda 126 ta shartnoma tuzilib, 20,8 mlrd soʻmlik sanoat mahsulotlari sotilgan). 
4) Import hajmlarida yilma-yil oshish tendensiyasi kuzatilayotgan tovarlarni oʻzlashtirish boʻyicha koʻrilayotgan qisqa va uzoq muddatli chora-tadbirlar.
Oʻzbekistonga kirib kelayotgan import mahsulotlar hajmini kamaytirish, mamlakatimizda amalga oshirilayotgan islohotlarda ishtirok etish, shu jumladan ichimlik suv ta'minotini tubdan yaxshilash maqsadida 2025 yilda Kompaniya tizimidagi Toshkent truba zavodida qiymati 2,0 mln dollar va quvvati 90 ming kv.m. boʻlgan “Ichimlik suv ta'minoti tarmoqlari uchun metall trubalarni ekologik himoyalash (izolyasiya)” investisiya loyihasini amalga oshirish boshlanib, yil yakunigacha loyihani toʻliq ishga tushirish rejalashtirildi. 
  Shuningdek, ishga tushirilgan investisiya loyihalarini kengaytirish choralari koʻrilmoqda.
